
                    ”Geit i Vekst”  
v/Ola Søgnesand 
Postboks 62 
6801 Førde 
Mobilnr: 90996816 
E-post: ola.sognesand@tine.no                                        Dato: 07.05.10. 
 
 
 
 
Sidsel og Leidulf Bogstad i Gloppen satsar på det nyaste innan mjølking av 
geit. 
 
Det har vore lagt ned mykje arbeid og investert ein god del kroner hos Sidsel og Leidulf Bogstad 
siste året. 
I samband med sjukdomssanering av geiteflokken har dei valt som så mange andre å føreta  
omfattande fornying av driftsbygningen. 
Dei har m.a. heva taket på ein del av bygningen for å få betre plass for høytørka. I tillegg har dei  
gjort omfattande endringar i husdyravdelinga som å flytte mjølkeavdelinga til eit eige rom, 
avskilt frå fjøsen og dei har investert i ny mjølkestall. Foringsautomat til kjea, samt 
kraftfòrstasjonar til geitene er også på plass. Alt levert av DeLaval 
Sidsel og Leidulf har valgt å satse på det siste nye innan mjølking av geit. Stallen er ein 2 x 16 
paralellstall med sekvensgrindar og elektronisk mjølkemåling med automatisk avtaking. Ved 
innslusinga til mjølkestallen går geitene gjennom ein liten ”tunnel”, der blir geita sitt elektroniske 
øyremerke avlese og overført til den elektroniske mjølkemålinga.  
Sekvensgrindane skal sikre at geitene ikkje byter plass etter at individnummeret er registrert.  
 
 
 

 
Elektronisk mjølkemåling med avtaking.                                                                                                                                                     
 For kvar geit som går på plass 
 blir ei ny grind opna og lagar
 bås-skilje mellom geitene.   

Her er ei grind opa og resten stengd. Krybba øverst på bilde inneheld kraftfòr som blir skrudd inn 
frå kraftfòrsiloen  
Kraftfòret blir sleppt ned i krybba framfor geitene gjennom firkant stussane som syner på bilde. 
Ein stuss for kvar geit. Med eit handgrep bestemmer røktar kor mykje kraftfòr geitene skal få i 
mjølkestallen. 
 
 
 

 
Når geitene er mjølka blir fronten heva og dei går ut i gangen på framsida av mjølkepallen. 

Innslusinga til stallen skjer ved hjelp av eit brett som er smalare i øvre enden. Dette er for 
at geitene skal måtte gå på ei rekke. 
.  
 

 
Styringa av stallen skjer frå mjølkeplassen. 
 
Litt monteringsarbeid stod att før mjølkestallen kunne takast i bruk då Geit i Vekst  var innom 
garden den 5.mai. 
Det har vore mykje jobb men vi er sikre på at det er verdt arbeidet og no gler vi oss berre til å få 
ta den nye stallen i bruk seier Sidsel og Leidulf.   
 
Ola Søgnesand. 


